
“L-Ewropa trid tkompli tkun il-forza globali pożittiva li aħna llum. Is-
soċjetà tagħna, is-soċjetajiet Ewropej, huma mibnija fuq is-sinċerità. Irridu 
nkunu aktar kburin b’dan il-fatt. Partijiet oħa tad-dinja jippreferu jingħalqu 
għalihom u jħarsu ‘l ġewwa. L-iżolazzjoniżmu qed jagħmel progress 
allarmanti madwar id-dinja. Iżda din ix-xejra, dan l-iżolazzjonaiżmu, mhu la 
fin-natura u lanqas fl-interess tagħna.”

Il-President tal-Kummissjoni Ewropea Jean-Claude Juncker, it-8 ta’ Marzu 2017

L-Ewropa hija l-akbar potenza kummerċjali u l-akbar donatur għall-iżvilupp u għall-għajnuna umanitarja. Is-servizzi 
diplomatiċi tagħha jgawdu minn influwenza sinifikanti, u jgħinu biex id-dinja tinżamm aktar sigura u biex tkun aktar 
sostenibbli, kif jidher mill-ftehim storiku mal-Iran dwar il-programm nukleari tiegħu, jew mir-rwol ewlieni li l-UE kellha 
fil-Ftehim ta’ Pariġi dwar il-Klima u l-adozzjoni min-Nazzjonijiet Uniti tal-Għanijiet ta’ Żvilupp Sostenibbli għall-2030. 
Din l-influwenza hija msaħħa bil-kooperazzjoni mill-qrib tagħna man-NATO u bir-rwol attiv fil-Kunsill tal-Ewropa.

Id-Dikjarazzjoni ta’ Ruma: 

“Ewropa aktar b’saħħitha fix-xena globali: Unjoni 
kommessa li ssaħħaħ is-sigurtà u d-difiża 
komuni tagħha, fost oħrajn, f’kooperazzjoni u 
b’komplimentarjetà mal-Organizzazzjoni tat-
Trattat tal-Atlantiku tat-Tramuntana, filwaqt li 
tqis iċ-ċirkostanzi nazzjonali u impenji legali; 
Unjoni impenjata fin-Nazzjonijiet Uniti u li tistinka 
għal sistema multilaterali bbażata fuq ir-regoli, 
kburija bil-valuri tagħha u li tipproteġi lill-popli 
tagħha, li tippromwovi l-kummerċ ħieles u ġust u 
politika pożittiva u globali dwar il-klima globali.”

Il-preżenza tal-Ewropa fid-dinja qiegħda tiċkien, hekk kif qiegħda tikber dik ta’ partijiet oħra tad-dinja. Fl-1900, il-
popolazzjoni tal-Ewropa kienet 25% tal-popolazzjoni tad-dinja. Sal-2060 se tkun inqas minn 5%. L-ebda Stat Mem-
bru wieħed ma hu se jkollu aktar minn 1% tal-popolazzjoni tad-dinja sa dak iż-żmien. Il-qawwa ekonomika relattiva 
tal-Ewropa wkoll hija mbassra li tmajna, u tkun ekwivalenti għal ħafna anqas minn 20% tal-PDG tad-dinja fl-2030, 
meta bħalissa din iċ-ċifra hija ta’ madwar 22%. L-influwenza li qiegħda tiżdied malajr tal-ekonomiji emerġenti tkab-
bar il-ħtieġa li l-Ewropa titkellem b’vuċi waħda u biex taġixxi bil-piż kollettiv tal-partijiet individwali tagħha.

Il-prosperità tal-Ewropa u l-ħila li żżomm mal-valuri tagħna fuq il-palk dinji se jkomplu jkunu dipendenti fuq is-sinċerità 
tagħha u fuq ir-rabtiet mill-qrib mas-sħab tagħha. Huwa għalhekk li l-Ewropa impenjat ruħha li tikkonkludi fte-
him ta’ kummerċ ħieles mal-Ġappun din is-sena, għaliex nemmnu f’kummerċ ħieles, ġust u bbażat fuq ir-regoli.

L-UE diġa wiegħdet li tkompli tkabbar ir-rwol tagħha billi tiżviluppa politika ta’ sigurta u ta’ difiża aktar b’saħħitha 
u għalhekk tista’ tieħu aktar responsabbiltà u tgħin lill-Istati Membri jżidu n-nefqa militari tagħhom. Pereżempju, 
il-Kummissjoni se tipproponi programm ta’ riċerka tad-difiża b’ammont stmat ta’ €500 miljun kull sena. Il-Kum-
missjoni se tressaq proposta għal Fond ta’ Difiża Ewropew sa nofs l-2017.

Fil-White Paper dwar il-Ġejjieni tal-Ewropa tal-Kummissjoni, ġew esplorati diversi xenarji dwar kif il-politiki 
ta’ kummerċ u ta’ difiża tal-Ewropa jistgħu jevolvu. Pereżempju:

•  “Min irid aktar jagħmel aktar” (Xenarju 3): Grupp ta’ Stati Membri jistgħu jiddeċiedu li jakkwistaw b’mod konġunt 
dron għal skopijiet militari biex jintuża għal sorveljanza tal-baħar u tal-art. 

• Rigward il-kummerċ, probabbli l-UE se tkompli ssegwi l-arranġamenti kummerċjali progressivi fix-xenarji kollha. 
Madankollu, il-kapaċità li tikkonkludi dawn l-arranġamenti b’mod rapidu se tvarja, skont ix-xenarju.

Madwar 80% tal-akkwist pubbliku fil-qasam tad-difiża titmexxa fuq bażi purament 
nazzjonali, li jwassal għal duplikazzjoni għalja ta’ kapaċitajiet militari.

Il-Kummissjoni tippreżenta dokument ta’ riflessjoni  
dwar l-isfruttar tal-globalizzazzjoni

